ITTRA PASTORALI

TAL-E.T. MONS. ANTON TEUMA
ISQOF TA’ GHAWDEX

IRRODDU HAJR LILL-MULEJ
GHAD-DON TAL-ISQOF MARIO GRECH

AE 01/2020
Ref. 76/2020

Gheziez,

nixtieq li f’'din l-ewwel Ittra tieghi lilkom irrodd hajr lil Alla flimkien maghkom ghad-
don tal-Isqof Mons. Mario Grech, li geda d-Djocesi taghna ta’ Ghawdex bhala r-Raghaj taghha
ghal dawn l-ahhar hmistax-il sena.

“Roddu hajr lill-Mulej, ghaliex hu tajjeb. It-tjieba tieghu ghal dejjem!” (Salm 135).
Permezz ta’ Mons. Isqof Mario Grech, il-Mulej tana hafna grazzji. Ippermettuli nsemmi biss
ftit minnhom.

L-imhabba tieghu ghall-Kelma ta’ Alla wasslitu biex isahhah il-katekizmu tat-tfal u 1-
adolexxenti; u jmexxi 'l quddiem diversi gruppi, bhalma huma dawk tal-Lectio Divina, il-
komunitajiet Neo-Katekumenali u l-komunitajiet Ewkaristici. U dan, minghajr ma warrab I-
ghaqgdiet u l-movimenti tal-Legjun ta’ Marija, il-Museum u l-Azzjoni Kattolika.

Sahaq kemm felah biex 1-Ewkaristija tigi ¢celebrata bid-dinjita li tisthoqqilha. Spiss
kien idawwalna u jheggigna b’omeliji sbieh, maghguna bil-Kelma u bil-profondita tal-persuna
tieghu. Il-preparazzjoni u l-kura tal-Liturgija kienu ghalina sejha u stimolu biex il-Qsim tal-
Hobz isir kif jixraq.

Kien attent ghal min qieghed ibati. Ta’ spiss kont issibu hdejn is-sodda tal-marid u ta’
min qieghed imut. Tkellem favur il-barrani u heggigna biex ikollna galbna kbira biex tilga’ lil
kulhadd. Ha hsieb li fid-Djocesi jkun hawn min tassew ikun hsiebu fil-marid, fil-fqir u fil-batut,
u ghamel kif seta’ biex jghin lil kulhadd.

Jixraq, ghalhekk, li minn galbna rroddu hajr lil Alla ghad-doni li tana fil-persuna tal-
Isqof Mario Grech. Jixraq ukoll, fi tmiem il-missjoni tieghu fid-Djocesi taghna, nirringrazzjaw
lilu u nweghduh talbna.

Grazzi, Eccellenza, tal-hidma u d-dedikazzjoni shiha tieghek bhala I-Isqof taghna.
Grazzi li dejjem kont hemm ghalina. Grazzi tat-tbatija tieghek fis-skiet. Grazzi tal-iljieli
mqajjem minhabba I-inkwiet taghna. Grazzi, Ec¢cellenza, tal-kuragg li dejjem ghamiltilna.

Fl-ahhar u mhux l-inqas, grazzi, Ec¢¢ellenza, li fil-persuna tieghek ser tichu bi¢¢a mill-
Knisja Ghawdxija fil-qalba tal-Knisja Universali. Filwaqt li nitolbuk titlob ghalina, inweghduk
it-talb taghna.



“Roddu hajr lill-Mulej, ghaliex hu tajjeb. It-tjiieba tieghu ghal dejjem!” (Salm 135).

Moghtija mill-Kurja tal-Isqof, il-Belt Victoria, il-Gimgha, 28 ta’ Awwissu 2020, tifkira
ta’ Santu Wistin, Isqof ta’ Ippona.

